MALTA

Fil-Qorti tal-Magistrati (Malta)
Magistrat
Dr. Gabriella Vella B.A., LL.D.

Avviz Nru. 106/00VG
Joseph Muscat
Vs
Charles Schembri u Jonathan Tonna
IIlum 20 ta’ Frar 2020
I1-Qorti,

Rat I-Avviz ipprezentat minn Joseph Muscat fis-27 ta’ Jannar 2000 permezz ta’
liema jitlob li Charles Schembri u Jonathan Tonna jew min minnhom, jigu
ikkundannati jhallsu s-somma ta’ disa’ mija u hamsa u sebghin Lira Maltija
(Lmgys), illum ekwivalenti ghal €2,271.14, dovuta lill-Kontrollur tad-Dwana
bhala VAT/ETC fuq il-yacht M.Y. Stranamore, ex. Gracey Lee, meta dan il-yacht
li kien impurtat Malta duty free, gie mibjugh minnhom jew min minnhom, u
ghal liema ammont huwa qged jigi erronejament interpellat ghall-hlas meta
huwa gatt ma biegh l-imsemmi yacht, bl-ispejjez kontra Charles Schembri u
Jonathan Tonna;

Rat in-Nota ta’ I-Ec¢cezzjonijiet tal-konvenut Charles Schembri permezz ta’
liema jeccepixxi li t-talbiet attrici, in kwantu diretti fil-konfront tieghu, huma
infondati fil-fatt u fid-dritt stante li huwa la biegh lill-attur u langas ma importa
gewwa Malta l-yacht M.Y. Stranamore;

Rat in-Nota ta’ 1-Ec¢cezzjonijiet tal-konvenut Jonathan Tonna permezz ta’ liema
jeccepixxi li: (i) preliminarjament, 1-azzjoni attri¢i hija intempestiva stante li 1-
attur ma gie kkundannat ihallas I-ebda ammont lill-Kontrollur tad-Dwana u fi
kwalunkwe kaz hemm kawza pendenti fuq l-istess mertu fl-ismijiet “Il-
Kontrollur tad-Dwana v. Jonathan Tonna u Joseph Muscat” Avviz Nru. 45/00,
li permezz taghha 1-Kontrollur tad-Dwana qed jitlob li Jonathan Tonna u
Joseph Muscat jigu kkundannati jhallsuh l-istess somma u ghall-istess
ragunijiet indikati fl-avviz odjern u ghaldagstant ghandha tigi michuda jew



huwa ghandu jigi liberat mill-osservanza tal-gudizzju; (ii) l-azzjoni attrici hija
superfluwa u ma tistax tregi billi I-Qorti ma tistax tikkundanna lill-konvenuti
jew min minnhom ihallsu xi somma lill-Kontrollur tad-Dwana li langas mhuwa
parti fil-kawza odjerna; (iii) it-talba attri¢i ma tistax tigi proposta u hija
infondata fil-fatt u fid-dritt u ghandha tigi michuda bl-ispejjez, stante li 1-attur
ma jistax ikollu ebda pretensjoni fil-konfront tieghu ghall-hlas jekk, fl-istess
nifs, qed jippremetti li qieghed jigi interpellat erronejament ghall-hlas mill-
Kontrollur tad-Dwana; (iv) it-talba attri¢i hija infondata fil-fatt u fid-dritt u
ghandha tigi michuda bl-ispejjez billi huwa m’ghandu jhallas 1-ebda flus bhala
VAT/ETC kif ged jallega l-istess attur;

Rat li b’Digriet moghti fit-12 ta’ Frar 20014, 1-atti ta’ dawn il-proc¢eduri nbaghtu
biex jinstemghu mal-kawza fl-ismijiet “Il-Kontrollur tad-Dwana v. Jonathan
Tonna et” Avviz Nru. 45/00;

Rat illi dawn il-proc¢eduri kien ged jistennew l-ezitu tal-proceduri fl-ismijiet “Il-
Kontrollur tad-Dwana v. Jonathan Tonna et” Avviz Nru. 45/00, liema proceduri
gew eventwalment decizi b’sentenza moghtija fis-6 ta’ Ottubru 2014;

Rat li waqt is-seduta tas-17 ta’ Novembru 20142, l-attur iddikjara li fid-dawl tas-
sentenza fl-ismijiet “Il-Kontrollur tad-Dwana v. Jonathan Tonna et” Avviz Nru.
45/00, moghtija fis-6 ta’ Ottubru 2014, liema sentenza ma gietx appellata, il-
mertu tal-proceduri odjerni gie ezawrit u jifdal ghalhekk li jigi trattat u deciz il-
kap ta’ l-ispejjez;

Rat li waqt is-seduta tat-23 ta’ April 20153, id-difensur tal-konvenut Jonathan
Tonna iddikjarat li meta kienu gew istitwiti dawn il-proc¢eduri l-konvenut ta fost
affarijiet ohra l-eccezzjoni ta’ l-intempestivita u fid-dawl tas-sentenza moghtija
fil-kawza istitwita mill-Kontrollur tad-Dwana bin-Numru 45/ 00, tinsisti fuq tali
eccezzjoni u b’hekk il-konvenut Tonna ma ghandux ibaghti l-ispejjez. Rat li
waqt l-istess imsemmija seduta d-difensur ta’ l-attur iddikjara li m’ghandux
wisq iktar xi jzid dwar il-kwistjoni tal-kap ta’ l-ispejjez li ¢ertament l-attur
m’ghandux jehel l-ispejjez pertinenti ghal Charles Schembri li qatt ma deher
fdawn il-proceduri u lanqas fil-proceduri 1-ohra istitwiti mill-Kontrollur tad-
Dwana u fi kwalunkwe kazlanqas m’ghandu jehel spejjez relattivi ghal Jonathan
Tonna;

Rat l-atti kollha tal-kawza;
Rat is-sentenza fl-ismijiet “Il-Kontrollur tad-Dwana v. Jonathan Tonna et”

Avviz Nru. 45/00 deciza minn din il-Qorti fis-6 ta’ Ottubru 2014;
Ikkunsidrat:

1 Fol. 20 tal-process.
2 Fol. 82 tal-process.
3 Fol. 84 tal-process.



Bil-proceduri odjerni l-attur jitlob li 1-konvenuti jew min minnhom jigu
ikkundannati ihallsu s-somma ta’ Lmg7s, illum ekwivalenti ghal €2,271.14,
dovuta lill-Kontrollur tad-Dwana bhala VAT/ETC fuq il-yacht M.Y. Stranamore,
ex. Gracey Lee, meta dan il-yacht li kien impurtat Malta duty free, gie mibjugh
minnhom jew min minnhom, u ghal liema ammont huwa qged jigi erronejament
interpellat ghall-hlas meta huwa qatt ma biegh l-imsemmi yacht.

Il1-konvenut Charles Schembri laga’ ghat-talba attrici bl-ec¢¢ezzjoni li t-talbiet
attrici, in kwantu diretti fil-konfront tieghu, huma infondati fil-fatt u fid-dritt
stante li huwa la biegh lill-attur u lanqas ma importa gewwa Malta l-yacht M.Y.
Stranamore. Il-konvenut Jonathan Tonna laqa’ ghat-talba attri¢ci bl-
eccezzjonijiet illi: (i) preliminarjament, 1-azzjoni attri¢i hija intempestiva stante
li I-attur ma gie kkundannat ihallas I-ebda ammont lill-Kontrollur tad-Dwana u
fi kwalunkwe kaz hemm kawza pendenti fuq l-istess mertu fl-ismijiet “Il-
Kontrollur tad-Dwana v. Jonathan Tonna u Joseph Muscat” Avviz Nru. 45/00,
li permezz taghha 1-Kontrollur tad-Dwana qed jitlob li Jonathan Tonna u
Joseph Muscat jigu kkundannati jhallsuh l-istess somma u ghall-istess
ragunijiet indikati fl-avviz odjern u ghaldagstant ghandha tigi michuda jew
huwa ghandu jigi liberat mill-osservanza tal-gudizzju; (ii) l-azzjoni attrici hija
superfluwa u ma tistax tregi billi I-Qorti ma tistax tikkundanna lill-konvenuti
jew min minnhom ihallsu xi somma lill-Kontrollur tad-Dwana li lanqgas mhuwa
parti fil-kawza odjerna; (iii) it-talba attri¢i ma tistax tigi proposta u hija
infondata fil-fatt u fid-dritt u ghandha tigi michuda bl-ispejjez, stante li 1-attur
ma jistax ikollu ebda pretensjoni fil-konfront tieghu ghall-hlas jekk, fl-istess
nifs, qed jippremetti li gieghed jigi interpellat erronejament ghall-hlas mill-
Kontrollur tad-Dwana; (iv) it-talba attrici hija infondata fil-fatt u fid-dritt u
ghandha tigi michuda bl-ispejjez billi huwa m’ghandu jhallas 1-ebda flus bhala
VAT/ETC kif qed jallega l-istess attur.

Mill-atti processwali jirrizulta li l-proc¢eduri odjerni huma konnessi ma’ u
jittrattaw l-istess mertu tal-proceduri fl-ismijiet “Il-Kontrollur tad-Dwana v.
Jonathan Tonna et” Avviz Nru. 45/00, liema proceduri gew decizi minn din il-
Qorti b’sentenza pronuncjata fis-6 ta’ Ottubru 2014. In segwitu ghal u fid-dawl
ta’ l-imsemmija sentenza, liema sentenza ma gietx appellata4, 1-attur f'dawn il-
proceduri iddikjara li I-mertu tal-proceduri odjerni gie ezawrit u b’hekk jifdal li
jigi trattat u deciz biss il-kap ta’ l-ispejjez, dwar liema kwistjoni jirrizulta li 1-
partijiet ma sehhilhomx jilhqu ftehims.

Din is-sentenza ghalhekk hija limitata ghall-kap ta’ l-ispejjez ta’ dawn il-
proceduri.

Filwaqt 1i I-attur jikkontendi li huwa ma ghandux jehel l-ispejjez pertinenti
ghall-konvenut Charles Schembri li gatt ma deher fdawn il-proceduri u lanqas
fil-proceduri fl-ismijiet “Il-Kontrollur tad-Dwana v. Jonathan Tonna et” Avviz
Nru. 45/00 u langas ghandu jehel l-ispejjez pertinenti ghall-konvenut l-iehor

4Vide verbal tas-seduta datata 17 ta’ Novembru 2014, fol. 82 tal-process.
5Vide verbal tas-seduta tat-23 ta’ Frar 2015, fol. 83 tal-process.



Jonathan Tonna, il-konvenut Tonna ddikjara li meta kienu gew istitwiti dawn
il-proceduri huwa kien ta, fost affarijiet ohra, l-e¢cezzjoni ta’ l-intempestivita u
fid-dawl tas-sentenza moghtija fil-kawza istitwita mill-Kontrollur tad-Dwana
bin-Numru 45/00, jinsisti fuq tali ec¢ezzjoni u b’hekk ma ghandux ibaghti 1-
ispejjez ta’ dawn il-proceduri. Il1-konvenut l-iehor Charles Schembri ma ressaq
l-ebda sottomissjonijiet fir-rigward tal-kap ta’ l-ispejjez.

Bis-sentenza pronunc¢jata fis-6 ta’ Ottubru 2014 fil-kawza fl-ismijiet “II-
Kontrollur tad-Dwana v. Jonathan Tonna et” Avviz Nru. 45/00, liema sentenza
ghaddiet in gudikat in kwantu ma tressagqx appell minnha, it-talba tal-
Kontrollur tad-Dwana ghall-hlas tas-somma ta’ Lmg75 bhala VAT/ETI dovuta
fuq il-yacht MY Stranamore, ex Gracey Lee, kif dedotta kemm fil-konfront ta’
Joseph Muscat kif ukoll fil-konfront ta’ Jonathan Tonna giet michuda stante li
irrizultat ghal kollox guridikament insostenibbli. Konsegwentement ghalhekk
la Joseph Muscat u lanqas Jonathan Tonna ma gew ikkundannati jhallsu ebda
ammont lill-Kontrollur tad-Dwana.

Fid-dawl ta’ dik is-sentenza huwa iktar milli evidenti li I-mertu tal-proceduri in
ezami huwa ghal kollox ezawrit, kif del resto rikonoxxut mill-attur innfisu.
Kuntrarjament ghal dak pretiz mill-attur odjern pero, il-Qorti tqis li l-ispejjez
ta’ dawn il-proceduri ghandhom jigu sopportati unikament mill-attur, u dana
vis-a-vis iz-zewg konvenuti, anke jekk wiehed minnhom ghad illi kkontestata 1-
azzjoni attri¢i qatt ma deher f'dawn il-proceduri.

Mis-sentenza fl-ismijiet “Il-Kontrollur tad-Dwana v. Jonathan Tonna et” Avviz
Nru. 45/00 jirrizulta li fit-13 ta’ Jannar 2000 il-Kontrollur tad-Dwana
istitwixxa proceduri fil-konfront ta’ Jonathan Tonna, konvenut fdawn il-
proceduri, u fil-konfront ta’ Joseph Muscat, attur fdawn il-proceduri, sabiex
jigu kkundannati jhallsuh is-somma ta’ Lmg7s, ekwivalenti ghal €2,271.14,
rapprezentanti VAT/ETI dovuta fuq il-yacht MY Stranamore, ex Gracey Lee, li
Maltin bi ksur tal-kondizzjonijiet ta’ importazzjoni duty free ai termini ta’
National Notes tal-Kap.89 ta’ 1-Ewwel Skeda ta’ 1-Att dwar id-Dazji ta’
Importazzjoni, Kap.337 tal-Ligijiet ta’ Malta.

IlI-proceduri odjerni, ukoll ghall-hlas tas-somma ta’ Lmg7s5, ekwivalenti ghal
€2,271.14 rapprezentanti VAT/ETC dovuta fuq il-yacht MY Stranamore, ex
Gracey Lee, gew istitwiti mill-attur Joseph Muscat fil-konfront tal-konvenuti
Charles Schembri u Jonathan Tonna fis-27 ta’ Jannar 2000, u cio¢ madwar
hmistax-il gurnata wara li I-Kontrollur tad-Dwana istitwixxa l-proceduri tieghu.
Fiz-zmien meta l-proceduri in ezami gew istitwiti l-ezitu tal-proc¢eduri istitwiti
mill-Kontrollur tad-Dwana fil-konfront inter alia ta’ l-attur odjern Kkien,
ovvjament, ghadu mhux maghruf u ghalhekk il-konvenut Tonna ghandu ragun
jikkontendi li I-azzjoni odjerna kienet imtempestiva, intempestivita li giet del
resto kkonfermata mill-ezitu finali tal-proceduri istitwiti mill-Kontrollur tad-
Dwana. Ladarba Joseph Muscat, u del resto anke Jonathan Tonna, ma gie
kkundannat ihallas ebda ammont lill-Kontrollur tad-Dwana huwa bilwisq

evidenti li l1-proceduri odjerni gew istitwiti inutilment, u dana mhux biss fil-
konfront tal-konvenut Jonathan Tonna imma anke fil-konfront tal-konvenut 1-
iehor Charles Schembri. II-Qorti in oltre tosserva li l-attur odjern seta’
jissalvagwardja d-drittijiet tieghu pendenti l-ezitu tal-proceduri istitwiti mill-
Kontrollur tad-Dwana b’mezzi giudizzjarji ohra u mhux necessarjament u bil-
fors bl-istituzzjoni ta’ azzjoni ¢ivili. Ladarba l-azzjoni attrici kienet kjarament
intempestiva u rrizultat ghal kollox inutili ma jkunx gust li I-konvenuti, jew min
minnhom, jigi kkundannat ihallas jew jissopporta l-ispejjez relattivi ghal dawn
il-proceduri.

Fid-dawl ta’ dan kollu osservat ghalhekk il-Qorti taqta’ u tiddeciedi billi:

1. Tiddikjara li l-mertu ta’ l-azzjoni attrici jinsab ezawrit fid-dawl tas-sentenza
fl-ismijiet “Il-Kontrollur tad-Dwana v. Jonathan Tonna et” Avviz Nru.
45/00 deciza minn din il-Qorti fis-6 ta’ Ottubru 2014; u ghaldagstant

2. Tastjeni milli tiehu konjizzjoni ulterjuri tal-mertu ta’ 1-azzjoni attrici;

3. Tilga’ l-eccezzjoni ta’ l-intempestivita sollevata mill-konvenut Jonathan
Tonna u b’hekk tiddikjara 1-azzjoni attrici intempestiva;

4. Tiddikjara li l-ispejjez ta’ dawn il-proceduri ghandhom jigu sopportati
interament mill-attur; u konsegwenement

5. Tikkundanna lill-attur ihallas lill-konvenuti Charles Schembri u Jontahan
Tonna l-ispejjez giudizzjarji minnhom rispettivament inkorsi relattivament
ghal proceduri odjerni.

